
Nahum

11s menge lalag kayi he libru, ne mehitenged te
Nineve. Impahayag heini te NENGAZEN diya te ki
Nahum he tig-Elkosh.

Is Kegkepeuki te NENGAZEN te menge Tig-Asiria

2 Kena igkesuat te NENGAZEN he Megbevaya is
ked-azap te menge etew te zuma he menge ed-
ezapen. Nepeukan din is menge kuntada zin ne

ebelesan din sikandan. 3 Kene sikandin melemu
he egkepauk, piru mekegegehem sikandin ne edsi-

lutan din is nekesala. Emun edsagad sikandin ed-
selenuhug is keramag wey ebpemagyu. Is menge
gapun henduen da te eliyavuk diya te menge paa
zin. 4Pinaagi te kebmandu din ne egkemezahan
is menge zagat wey menge wahig, egkengegangu
is menge pinemula ziya te Bashan, diya te Bun-
tud he Carmel, wey ziya te Lebanon. 5 Diya te
etuvangan din egkehuyung is kelibutan, ragkes is
menge vuvungan, wey ragkes he egkerkeren is
menge etew kayi te kelibutan. 6 Hentei is ebpe-
keeguwanta emun utew egkepauk is NENGAZEN?
Emun duen din egkepeukan ne henduen be te
edrepu sikandin te hapuy, ne ebpememeka is
menge vatu ziya te etuvangan din.

7 Meupiya is NENGAZEN; melig-en sikandin he
eputa emun timpu te kelised, ne ed-elimahan
din is edangep diya te kandin. & Iring sikandin
te meseleg he zalem su ed-eminen din edezeeti
is menge kuntada zin. Edel-asen din is menge

kuntada zin taman te egkengepatey zin sikan-
dan. 9 Sikiyu is menge tig-Asiria, ke hengkey
is mezaat he pelanu niw ziya te menge etew te
NENGAZEN, ne id-awa heeyan te NENGAZEN, ne
kené ne heeyan egkeuman-uman. 10 Iring kew te
etew he nelangut he nesepinit diya te zugiyen he
zezeisey he kayu. Edezeetan kew iyan iring te
ebinsulan he regami. 111Is sevaha te menge pen-
gulu niw ne mibpelanu te mezaat he idezaat din
te menge etew te NENGAZEN. Mezaat is insambag
din.

12Tyan heini migkagi te NENGAZEN diya te menge
tig-Juda: “Minsan mahabet wey mezesen is kun-
tada niw he menge tig-Asiria, edezeetan ku sikan-
dan taman te egkahanew sikandan. Minsan
te midrasey ku sikiyu ne kené ku en heini ed-
umanan ebeeli. 13 Su guntaan egeuzen ku en sikiyu
puun te gehem te menge tig-Asiria.”

I4Tyan heini migkagite NENGAZEN diya te menge
tig-Asiria: “Id-aweé ku is menge kevuwazan niw
wey edezeetan ku is ledawan he kayu etawa mital
ziya te simbahan he ed-ezapan niw te menge ed-
ezapen niw. Ed-endamen ku en is menge edleven-
gan keniyu su kene kew ereg he egkeuyag.”

15Tengtengi niw is menge tig-Juda! Duen menge
menunudtula he ed-abley ziya te menge vuvun-
gan su edtudtulan kew zan te meupiya he tudtul
he zuen en kelinew ziya te lugar niw. Umbe sili-
braha niw en is menge pista niw ne tumana niw is
menge penaad niw ziya te NENGAZEN. Su is lalung
he menge etew ziya te nasyun he Asiria keneé en
maan ebpekesurung keniyu, su ebpurungan ku
sikandan edezeeti.

2

Is Kegkezeeti te Nineve

1 Sikiyu is menge tig-Nineve, midsurung kew
en te menge kuntada niw he ebpeyapat keniyu.
Umbe ventayi niw is menge verengbeng te menge
inged niw wey ventayl niw is menge zalan.
Tiguma niw is menge sundaru niw ne purung
kew pengandam te kebpekidtebek. 2 Su minsan
midezeetan niw is menge tig-Israel wey menge
tig-Juda he henduen be te pinemula he paras he
mibpendezeetan is menge subpang kayi, idliku te
NENGAZEN is kegkemegegehem te Israel.

3 Meriga is kelasag wey visti te menge sundaru
he kuntada niw. Ne zutun te timpu te kedsurung
dan, ed-ilak-ilak is menge mital ziya te menge
kerwahi zan ne edsikadsikad en is menge kude
dan. 4 Edsegembet da is menge kerwahi zan diya te
menge zalan, he edliku-liku diya te menge pelasa.
Henduen heini te edsiga he sulu wey egkindab he
kilat. > Ebmendaran te hadi is menge upisyal te
menge sundaru. Ebpemekeurambak en sikandan
te kegaanggaan dan te ked-uvey ziya te menge
verengbeng niw su wey zan iketaud is pengalang
te menge sundaru he edrundus duen te vereng-
beng. 6 Egkevengkag is menge peneng te wahig
ne egkaanud is turugan niw. 7Ingkepahayag en he
ebihagen kew ne edumahan diya te zuma he lugar.
Henduen be te egkuter he merepatik is sinegawan
te suluguen niw he menge vahi zutun te edtebpien
dan is kumeng dan tenged te kedlalew zan. 8Is
menge etew he ebpemelaguy puun te Nineve ne
henduen be te edtuda he wahig he ebpuun diya

te nevusuwangan he peneng. Is menge ebpeme-
laguy ibpeliku te menge zuma zan piru wazé en
egkeluvus he edliku.

9 Pemineg kew is menge nenurung diya te Nin-
eve. Penguwaa niw is menge pelata wey vulawan
kayi he inged su nepenu heini te Kketigeyunan.
10 Egkezeetan, egkegeva, egkevengkag en is Nin-
eve! Umbe egkulbaan en is menge meginged kayi;
egkerkeren is tivuuk he lawa zan, egkerkeren
is menge vuel zan, ne ebmemeluntak sikandan.
11-12 Is Nineve iring te surung he mid-ubpaan te
senge paris he erimaung, wey menge anak dan.
Kunaan dan ke waza ebpekekaid kandan dutun
te surung. Edhimetayan wey ebpitpitasen duen
te meemahan he erimaung is egkezawi zin ne
ibpemegey zin diya te esawa zin wey menge anak
dan. Ebpenuen din is surung din te sapu te
egkezawi zin. Piru guntaan, edezeetan en is Nin-
eve. 13 Su migkagi is NENGAZEN he Mekegegehem
te, “Pemineg kew is menge tig-Nineve! Kuntada
ku sikiyu! Umbe ebinsulan ku is menge kerwahi
niw ne ebpematey te tebek is menge sundaru
niw. Ibpeengkezan ku en keniyu is kebpendezaat
niw kayi te kelibutan. Kene kew en ebpeke-
sugu te menge menunudtula pehendiya te zuma
he menge nasyun te kegkagi ziya te kandan ke
hengkey is egkesuatan niw he ibpetuman kan-
dan.”

3

Mekehizuhizu is menge Tig-Nineve
1 Mekerurunu is inged he Nineve, is inged te
menge kriminal wey menge teruen. Mahabet is



Nahum 3:2 \% Nahum 3:9

menge azen dan he tinavan dan, ne layun dan
en duen ebiktimahan. 2 Edsurungen sikandan te
kuntada zan. Egkezineg dan is letepes te idlagkut
te menge kuda, is gegerakar te ligid te menge ker-
wahi, is leletepak te paa te menge kuda, wey is
daging te ebpekeundat-undat he menge kerwahi.
3 Egkeehé dan is edsurung he menge pereuntud
te kuda, ed-ilak-ilak he menge ispada wey menge
vangkew, wey utew mahabet he intambu he ne-
mematey. Egkengeseligkat is menge sundaru te
lawa te menge minatey. 4 Egkehitavu heini ziya te
Nineve su geina te iring sikandin te vahi he layun
en ebelegya te zengeg din, meninintal wey men-
lelemey. Umbe egke-iniyat din is menge nasyun
he mebpesakup kandin.

5> Guntaan, migkagi is NENGAZEN he
Mekegegehem te, “Pemineg kew is menge tig-
Nineve! Kuntada ku sikiyu! Umbe ebpeel-elezan
ku sikiyu ziya te zuma he menge nasyun. Iring te
vahi he midlislisan he naaha is kegkelevasi zin.
6 Edrewakan ku sikiyu ne egkeiring kew te etew
he midtimbagan te besura. Edtengteng keniyu is
menge etew. 7 Ne edlikey is langun he ebpekaaha
keniyu he ke sikandan te, ‘Newagey en is Nineve.
Wazeé en edsinegew para kandin. Waza edlangan
kandin.’ ”

8 Edhuna ve he lavew is Nineve kene te inged he
Tebes he uvey te Wahig he Nilo? Heini he wahig,
nehimu he pengalang te Tebes su nehimu heini
he verengbeng he nekeliguy te Tebes. 9Is Etiopia
wey is tivuuk he Ehipto, iyan nehimu he zesen te
Tebes, ne kunaan din ke ebpedayun heini taman
te taman. Is Put wey is Libya, kezapig din heini he

menge nasyun. 10 Piru minsan pa te iyan heeyan,
mibihag is menge etew kayi ne miduma ziya te
zuma he lugar. Midruntek diya te menge zalan is
dezeisey pa he menge anak dan. Mibpengedina-
hanisdungganen he menge etew kayi ne mibahin
pinaagi te ripa su ebpen-uripenen. 11 Iring kew
zaan keniyan is menge tig-Nineve, egkeiring kew
te egkelangut he kene din egketuenan ke hengkey
is egkehitavu kandin. Egkehandek kew te menge
kuntada niw emun edsurungen kew zan en ne
ebpen-ehe kew te egkeelesan niw he zutun kenée
kew egkezekepan. 12Is langun he vinerengbeng
he menge inged niw egkeiring te kayu he higus
he nelutuan en is nehuna he menge vegas din; ne
emun edhuyungen egkengeulug en ne egkehimu
en he egkeenen. 13 Tengtengi niw man is menge
sundaru niw-meluya he iring te menge vahi! Is
menge trangka te pultahan te inged niw ne nenge-
tutung en, umbe melemu za heini he edselezan te
menge kuntada niw.

14 Sigi, pengendami niw is kebpekeuma te
menge kuntada niw. Sekezu kew suwey niw zuen
meinum. Lig-eni niw pa is menge verengbeng
he nekeliguy te inged niw; baal kew te menge
brik ne purungi niw heini he menge verengbeng.
15Piru keniyan mismu te lugar niw ebpemematey
kew pinaagi te hapuy wey ispada, iring te menge
pemuleey he mid-etaki te terapan.

Mibmahabet kew iring te menge terapan!
16 Impemezakel niw is menge nigusyanti niw he
henduen be te subra pa kezakel te menge vituen
diya te langit. Piru egkeiring sikandan te menge
terapan he ed-eminen dan egkeena is menge

pinemula ne seguguna dan edlayang. 17 Is menge
vantey niw wey menge upisyal, ne henduen be te
menge terapan su utew mahabet, ne ziyé edlatun
te menge verengbeng emun megenew is timpu.
Iyan, emun edsilée en is andew, ne edlayang
sikandan ne waza egketau ke hendei sikandan
mebpevaya.*

18 Sikew is hadi te Asiria, ebpemematey is
menge pengulu nu. Ebpekepeyapatis menge etew
nu ziya te menge vuntud, ne waze en ebpeketigum
kandan. 19Egkeiring ka te etew he tegepali he kene
en egkeulian is pali din. Islangun he ebpekezineg
te tudtul mehitenged te kegkezeeti nu ebpakpak te
kegkelipey, su is langun te sikandan ne layun nu
ebpesipelahi.

* 317 Is ibpesavut kayi he menge birsikulu ne iyan is menge
nigusyanti, wey menge vantey, wey menge upisyal te Nineve he
keneé egkeserigan. Timpu te edsurungen is Nineve ebpemelaguy za
sikandan.

